
DANO
CEREBRAL
GALICIA

Dano Cerebral Galicia é a entidade que reúne, desde 2007, ás cinco asociacións
galegas de dano cerebral adquirido (Dano Cerebral A Coruña-ADACECO, Dano
Cerebral Lugo, Alento en Vigo, DCA Ourense e Dano Cerebral Santiago de
Compostela), unha discapacidade que resulta, na maioría dos casos, da irrupción
dun ictus ou dun accidente de tráfico. Somos algo máis de 2.000 persoas socias en
toda Galicia, das que 1.207 son persoas con dano cerebral adquirido.

Dano Cerebral Galicia coordina e representa ás súas cinco asociacións e desenvolve
proxectos de sensibilización, información, formación, prevención, investigación e
incidencia, entre outros.

A Federación está declarada Asociación de Utilidade Pública desde decembro de
2013. Formamos parte de Dano Cerebral Estatal (a Federación Española de Daño
Cerebral), do CERMI Galicia e da EAPN Galicia.

As nosas asociacións prestan servizos de atención terapéutica especializada para
persoas con dano cerebral adquirido e as súas familias. Traballan principalmente nas
áreas da recuperación funcional, da autonomía persoal, da inclusión social e da
orientación e apoio ás familias a través de servizos de atención diúrna, atención
ambulatoria, atención ocupacional e residencial.

A NOSA
TRAXECTORIA
En Dano Cerebral Galicia contamos con máis de 5 anos de experiencia no deseño e
desenvolvemento de accións formativas especializadas dirixidas a profesionais do ámbito
social e sanitario. Ao longo desta traxectoria, consolidámonos como unha entidade de
referencia na formación vinculada á atención ás persoas con Dano Cerebral Adquirido (DCA),
promovendo unha intervención centrada na persoa, actualizada e adaptada ás necesidades
reais dos servizos asistenciais.
A nosa experiencia abrangue a formación de diferentes perfís profesionais: persoal xerocultor,
auxiliares de enfermaría, profesionais da terapia ocupacional, fisioterapia, psicoloxía, traballo
social, enfermaría, coordinación asistencial e outros perfís vinculados á atención residencial e
sociosanitaria.
Os resultados acadados nos últimos anos avalan a nosa capacidade e experiencia:

No ano 2024, formamos a un total de 680 persoas profesionais.
No ano 2025, participaron nas nosas accións formativas 652 persoas.

En ambos os exercicios acadamos un elevado nivel de satisfacción entre as persoas
participantes.

No ámbito específico da atención residencial, desenvolvemos formación en 12 centros
residenciais distribuídos por toda a comunidade galega. Esta experiencia permitiunos coñecer
de primeira man a realidade dos centros e ofrecer formacións prácticas, útiles e orientadas á
mellora da calidade asistencial.
O noso compromiso coa formación en centros residenciais reforzouse especialmente a partir
do ano 2024, tras a realización do “Estudo sobre a atención ao dano cerebral en recursos
residenciais non específicos galegos”, promovido por Dano Cerebral Galicia no marco do
Proxecto Rumbo. Esta investigación supuxo a primeira diagnose cualitativa e cuantitativa sobre
a presenza de persoas con dano cerebral adquirido en residencias non especializadas de
Galicia. 
O estudo puxo de manifesto que unha porcentaxe significativa dos centros residenciais
galegos atende a persoas con DCA sen contar, en moitos casos, con recursos especializados
nin formación específica suficiente para responder ás súas necesidades de apoio,
rehabilitación e acompañamento. Entre as conclusións identificouse tamén a necesidade de
reforzar a capacitación dos equipos profesionais e avanzar cara a modelos de atención máis
centrados na persoa e nas súas necesidades específicas. 
A partir desta realidade, concluímos que era necesario e altamente beneficioso achegar o
noso coñecemento e experiencia ás profesionais dos centros residenciais, co obxectivo de
mellorar a atención, promover intervencións máis axeitadas e contribuír á mellora da calidade
de vida das persoas con dano cerebral adquirido que viven nestes recursos.

Identificar as principais causas do Dano Cerebral Adquirido (DCA), así como as súas
fases de evolución e as secuelas asociadas.
Adquirir coñecementos e boas prácticas para a atención integral de persoas con DCA no
ámbito residencial.
Promover a autonomía persoal e a vida independente das persoas con DCA dentro dos
centros residenciais.
Favorecer a aplicación de apoios axeitados nas actividades da vida diaria, respectando
as capacidades e necesidades de cada persoa.
Aprender estratexias básicas de prevención e actuación ante situacións de
atragoamento.
Adquirir pautas e ferramentas de comunicación funcional que faciliten a interacción e
participación das persoas con DCA.
Coñecer e aplicar adaptacións de líquidos e alimentos segundo as necesidades de
deglutición de cada persoa.
Promover o respecto á intimidade, privacidade e dignidade das persoas no contexto
residencial.
Aprender a realizar un acompañamento adecuado nas actividades de ocio e
participación comunitaria, favorecendo o benestar e a inclusión social.

OBXECTIVOS

PERSOAS
DESTINATARIAS

MODALIDADE E DURACIÓN

A formación desenvolverase en modalidade presencial, impartíndose nas propias
instalacións do centro residencial co obxectivo de facilitar a participación do persoal e
adaptar os contidos á realidade diaria do recurso.

Dano Cerebral Galicia porá á disposición da formación o material técnico e didáctico
necesario para a súa impartición (ordenador, proxector, pantalla, manual de contidos,
material de apoio...). 

A formación ten unha duración total de 9 horas distribuídas en dúas sesións (a primeira de
4 horas e a segunda de 5 horas). 

OBXECTIVOS,
MODALIDADE E DURACIÓN

TEMARIO

01 INTRODUCIÓN AO DCA: CAUSAS, SECUELAS E FASES

02 AUTONOMÍA E VIDA INDEPENDENTE: CALIDADE DE
VIDA, DECISIÓNS E PARTICIPACIÓN

03 DEREITO Á INTIMIDADE E PRIVACIDADE

04 PRESTACIÓNS DE APOIO NAS ACTIVIDADES DA VIDA
DIARIA

05 ACOMPAÑAMENTO NAS ACTIVIDADES DE OCIO

06 ALTERACIÓNS DA COMUNICACIÓN: TIPOS, MANEXO E
SISTEMAS AUMENTATIVOS/ALTERNATIVOS

07 ALTERACIÓNS DA DEGLUTICIÓN

08 OBRADOIROS PRÁCTICOS

PERSOAS DESTINATARIAS
Esta formación está dirixida a todos os perfís profesionais que desenvolven o seu traballo nos
centros residenciais e que participan, de maneira directa ou indirecta, na atención e
acompañamento das persoas residentes con Dano Cerebral Adquirido (DCA).
A acción formativa está pensada para ofrecer coñecementos e ferramentas prácticas ao
conxunto do equipo profesional, favorecendo unha atención integral, coordinada e centrada na
persoa.
Entre os perfís aos que vai destinada atópanse profesionais da xerocultura e auxiliares de
enfermaría, persoal de enfermaría, fisioterapia, terapia ocupacional, psicoloxía, traballo social,
educación social, medicina, coordinación e dirección, animación sociocultural, así como outros
perfís de atención directa e apoio presentes no ámbito residencial.

EQUIPO DOCENTE
A formación será impartida por profesionais especializadas no ámbito do Dano Cerebral Adquirido
(DCA), con experiencia tanto na atención directa ás persoas con dano cerebral como no deseño e
desenvolvemento de accións formativas dirixidas a profesionais do ámbito sociosanitario.
con DCA.

Inés Mosquera Costa é graduada en Terapia
Ocupacional e conta cun Mestrado en Políticas Sociais e
Intervención Sociocomunitaria con especialización en
Xénero pola Universidade da Coruña. Ademais, cursou o
Mestrado Universitario en Profesorado Educación
Secundaria Obrigatoria e Bacharelato, Formación
Profesional e Ensinanzas de Idiomas na especialidade de
Formación Profesional (sector servizos). A súa traxectoria
profesional iniciouse no ano 2018 no ámbito da atención
directa a persoas con discapacidade. Desde o ano 2022
forma parte do equipo técnico de Dano Cerebral Galicia,
participando na prestación de servizos sociosanitarios de
proximidade e na execución de proxectos de promoción
da vida independente para persoas con dano cerebral
adquirido. Ademais, participa en iniciativas de
divulgación e sensibilización relacionadas coa autonomía
persoal e os modelos de vida independente. 

Noelia Rivadas López é graduada en Logopedia pola
Universidade da Coruña e conta con formación
complementaria en neurorrehabilitación, disfaxia
orofarínxea, afasia, parálise facial e sistemas
aumentativos e alternativos de comunicación. Foi
distinguida co Premio Fin de Carreira e co Premio de
Excelencia Académica da Xunta de Galicia, así como co
Premio Fin de Grao da Universidade da Coruña.
Desenvolve a súa actividade profesional desde 2019 no
ámbito da atención temperá e da neurorrehabilitación.
Incorporouse a Dano Cerebral Galicia no ano 2022
como parte do equipo responsable da prestación de
servizos sociosanitarios e proxectos de vida
independente, exercendo actualmente como técnica de
formación e responsable de xestión de calidade.
Participa habitualmente en accións de divulgación e
formación relacionadas coas secuelas la deglutición e
na comunicación no eido do DCA. 

CONDICIÓNS
ECONÓMICAS E
BONIFICACIÓN 
O prezo da formación “Apoio de persoas con Dano Cerebral Adquirido en centros residenciais” é de
81 euros por alumno/a. O número mínimo de participantes establecido para a realización da
formación é de 5 persoas. Non obstante, este requisito poderá adaptarse en función das
necesidades específicas e características organizativas do centro.
Neste importe inclúense todos os recursos necesarios para o correcto desenvolvemento da acción
formativa, entre os que se atopan o desprazamento do persoal docente, o manual de contidos e
os materiais didácticos e técnicos necesarios para a impartición da formación.

Esta formación é susceptible de ser bonificada a través da Fundación Estatal para a Formación no
Emprego (FUNDAE), permitindo aos centros residenciais recuperar total ou parcialmente o
investimento realizado na formación do seu persoal a través dos créditos de formación
dispoñibles.

A normativa vixente establece que, nalgúns casos, as empresas deben realizar unha
cofinanciación privada da formación. Esta porcentaxe varía segundo o tamaño da empresa e
pode xustificarse mediante os custos salariais das persoas traballadoras que participan na
formación durante a súa xornada laboral.
As porcentaxes mínimas de cofinanciación esixidas por FUNDAE son:

Empresas de 1 a 5 persoas traballadoras: exentas.
De 6 a 9 persoas traballadoras: 5 %.
De 10 a 49 persoas traballadoras: 10 %.
De 50 a 249 persoas traballadoras: 20 %.
De 250 ou máis persoas traballadoras: 40 %.

Polo tanto, cando a formación se desenvolve dentro do horario de traballo, o custo das horas
dedicadas á formación computa como cofinanciación privada. Deste xeito, en moitos casos non
será necesario que a entidade realice unha achega económica adicional.
Non obstante, no caso de que a cofinanciación esixida non se alcance unicamente cos custos
salariais, a empresa poderá asumir unha parte do custo da formación sen bonificar curso ou que
os custes sexan maiores que o importe que se bonifica a través de FUNDAE. 
Para poder tramitar a bonificación, o centro deberá cumprir cos requisitos establecidos por
FUNDAE, entre os que se inclúen estar ao corrente das obrigas coa Seguridade Social e coa Axencia
Tributaria, dispoñer de crédito formativo suficiente. 

Dano Cerebral Galicia facilitará toda a documentación necesaria relativa á acción formativa, mais
non realiza a xestión administrativa da bonificación nin os trámites relacionados coa aplicación
das bonificacións na Seguridade Social, polo que estes deberán ser realizados directamente polo
centro residencial ou pola entidade xestora que este designe.

CONTACTO

689 083 144 ou 881 943 148

danocerebralgalicia.org

formacion@danocerebralgalicia.org

Galeras, 17, 2º, oficina 5
15705 Santiago de Compostela

